
Հայաստանի Հանրապետության կառավարությունը  ո ր ո շ ու մ  է.

1. Հայաuտանի Հանրապետության կառավարության 2009 թվականի դեկտեմբերի 24-ի «Հայաստանի Հանրապետության կառավարության 2010 թվականի գործունեության միջոցառումների ծրագիրը և գերակա խնդիրները հաստատելու մասին» N 1523-Ն որոշման N 1 հավելվածում կատարել հետևյալ փոփոխությունները`

1) ուժը կորցրած ճանաչել 22-րդ կետը.
2) 23-րդ կետի 4-րդ սյունակում <<հուլիսի 3-րդ տասնօրյակ>> բառերը փոխարինել <<դեկտեմբերի 3-րդ տասնօրյակ>> բառերով:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՏԵՂԵԿԱՆՔ – ՀԻՄՆԱՎՈՐՈՒՄ
<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ԴԵԿՏԵՄԲԵՐԻ 24-Ի N 1523 -Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

1. Հայաստանի Հանրապետության Կառավարության 2010 թվականի գործու​նեու​​թյան միջոցառումների ծրագրի 22-րդ կետի համաձայն ՀՀ մշակույթի նախարարությունը դեռևս 2010 թ. ապրիլին ՀՀ Կառավարություն էր ներկայացրել “Հայաստանի Հանրա​պետու​թյան Կառավարության 2005 թվականի հուլիսի 21-ի N 1115 -Ն որոշման մեջ փոփոխու​թյուններ և լրա​ցում​​ներ կատարելու մասին” ՀՀ Կա​ռա​վարության որոշման նախագիծ: Վերջինիս քննարկումների արդյունքում ՀՀ վարչապետի 04.05.10 թ. N 02/14.3/6692-10 հանձ​նա​րա​րականով` ՀՀ մշակույթի նախարարությունը Նախարարական սոցիալական կոմիտեի 03.06.2010 թ. նիստի N 14.1/[39058]-10 արձանագրության 7-րդ կետի հանձնարարականին համապատասխան` ՀՀ ֆինանսների նախարարի հետ մեկ անգամ ևս քննարկել է որոշման նախագիծը և, չնայած առկա սկզբունքային տարակարծությունների, ձեռք է բերվել շարժական մշակութային արժեքների փորձաքննության բնագավառը լիցենզավորման ենթակա գործունեության տեսակ չհամարելու վերաբերյալ համաձայ​նու​թյուն: 

Վերոհիշյալ, ինչպես նաև լիցենզավորման գործընթացի այլ փոփոխություններով պայմանավորված` ՀՀ ֆինանսների նախարարությունը շրջանառության մեջ է դրել «Լիցենզավորման մասին» Հայաստանի Հան​րա​պետության օրենքում փոփոխություններ և լրացումներ կատարելու մասին» ՀՀ օրենքի նախագիծը: Վերջինիս պահանջներն ապահո​վելու նպատակով ՀՀ մշակույթի նախարարությունը ներկայացրել է «Մշակութային արժեքների արտահանման և ներմուծման մասին» Հայաս​տանի Հանրապետության 2004 թվականի դեկտեմբերի 6-ի ՀՕ-176-Ն օրենքում լրացում և փոփոխություն կատարելու մասին» ՀՀ օրենքի նախագիծ` մշակութային արժեքների փորձաքննությունը հավատար​մա​գրված մասնագետներով իրականացնելու առաջարկությամբ:
Վերոնշյալ փոփոխությունների արդյունքում առաջացել է Հայաստանի Հանրապետու​թյան Կա​ռա​վարության 2009 թվականի դեկտեմ​բերի 24-ի N 1523 -Ն որոշման մեջ փոփոխու​թյուն կատարելու և ՀՀ Կառավարության 2010 թվականի գործու​նեու​​թյան միջոցառումների ծրագրի 22 -րդ կետը ուժը կորցրած ճանաչելու պահանջ: 

«Հայաստանի Հանրապետության Կա​ռա​վարության 2009 թվականի դեկտեմբերի 24-ի N 1523-Ն որոշման մեջ փոփոխու​թյուն կատարելու մասին» ՀՀ Կառա​վարության որոշման ընդունումը պայմանավորված է նաև ՀՀ վարչապետի 2010 թվականի հուլիսի 13-ի թիվ 02/23.17/8097-10 հանձնարարականը կատարելու անհրա​ժեշտությամբ:
2. Հայաստանի Հանրապետության Կառավարության 2009 թվականի դեկտեմբերի 24-ի <<Հայաստանի Հանրապետության Կառավարության 2010 թ. գործունեության միջոցառումների ծրագիրը և գերակա խնդիրները հաստատելու մասին>> N 1523 -Ն որոշման N 1 հավելվածի 23-րդ կետի համաձայն` պետք է փոփոխություններ կատարվեին <<Հայաստանի Հանրապետության Կառավարության 2002 թվականի ապրիլի 20-ի N 438-Ն, Հայաստանի Հանրապետության Կառավարության 2002 թվականի օգոստոսի 22-ի N 1375-Ն և Հայաստանի Հանրապետության Կառավարության 2003 թվականի սեպտեմբերի 11-ի N 1298-Ն որոշումներում: Այդ փոփոխությունները պետք է համապատասխանեցվեին դեռևս շրջանառության մեջ գտնվող <<Վարչական իրավախախտումների մասին>> ՀՀ օրենսգրքի նախագծի 126-132-րդ հոդվածներին, ինչպես նաև <<Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին>> ՀՀ օրենքի 9-րդ հոդվածի <<գ>>, <<ժբ>> ու <<ժգ>> կետերին, ինչը պետք է սահմաներ վարչական պատասխանատվության միջոցների կիրառման և ծառայությունների մատուցման գործառույթներ ՀՀ մշակույթի նախարարության աշխատակազմի կենտրոնական ապարատի ու դրա առանձնացված ստորաբաժանման` պատմության և մշակույթի հուշարձանների պահպանության գործակալության, ինչպես նաև համակարգի երկու պետական ոչ առևտրային կազմակերպությունների համար, այսինքն նրանց իրավունք էր տրվում հարուցել, իրականացնել վարչական վարույթ և կիրառել տուգանք, ինչն էլ համարվում էր փոփոխությունների հիմքը:
Ներկա պահին սակայն հնարավոր չէ իրականացնել վերոհիշյալ որոշման 23-րդ կետը, քանի որ շրջանառության մեջ դրված <<Վարչական իրավախախտումների մասին>> ՀՀ օրենսգրքի նոր նախագիծը դեռևս չի ընդունվել ՀՀ Ազգային ժողովի կողմից և չի ստացել օրինական ուժ, իսկ գործող <<Վարչական իրավախախտումների մասին>> ՀՀ օրենսգրքի 126-132-րդ հոդվածները վերաբերում են տրանսպորտի, ճանապարհային տնտեսության և կապի բնագավառի վարչական իրավախախտումներին:
Ելնելով վերոգրյալից` ՀՀ մշակույթի նախարարությունը հետաձգման նպատակով մշակել և ՀՀ Կառավարության հաստատմանն է ներկայացրել Հայաստանի Հանրապետության Կառավարության 2009 թվականի դեկտեմբերի 24-ի <<Հայաստանի Հանրապետության Կառավարության 2010 թ. գործունեության միջոցառումների ծրագիրը և գերակա խնդիրները հաստատելու մասին>> N 1523 -Ն որոշման N 1 հավելվածի 23-րդ կետի հետաձգման վերաբերյալ ՀՀ Կառավարության որոշման նախագիծ (ՀՀ Կառավարության որոշման նախագիծը ներկայացվել է շահագրգիռ նախարարություններին կարծիքի) : ՀՀ Կառավարության որոշման նախագծի վերաբերյալ ՀՀ արդարադատության և ֆինանսների նախարարությունների կողմից ստացվել են դրական եզրակացություններ: 
Հաշվի առնելով ստեղծված իրավիճակը նպատակահարմար է Հայաստանի Հանրապետության Կառավարության 2009 թվականի դեկտեմբերի 24-ի <<Հայաստանի Հանրապետության Կառավարության 2010 թ. գործունեության միջոցառումների ծրագիրը և գերակա խնդիրները հաստատելու մասին>> N 1523 -Ն որոշման N 1 հավելվածի 23-րդ կետում կատարել ժամկետային փոփոխություն` <<հուլիսի 3-րդ տասնօրյակ>>-ը փոխարինել <<դեկտեմբերի 3-րդ տասնօրյակ>>-ով:
ՏԵՂԵԿԱՆՔ
<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ԴԵԿՏԵՄԲԵՐԻ 24-Ի N 1523 -Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԱՎԵԼԱՑՄԱՆ ՄԱՍԻՆ
<<Հայաստանի Հանրապետության Կառավարության 2009 թվականի դեկտեմբերի 24-ի N 1523-Ն որոշման մեջ փոփոխություններ կատարելու մասին>>  Հայաստանի Հանրապետության Կառավարության որոշման ընդունումը 2010 թ. ՀՀ պետական բյուջեում լրացուցիչ ֆինանսական ծախսեր չի առաջացնում:

ՏԵՂԵԿԱՆՔ
<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ԴԵԿՏԵՄԲԵՐԻ 24-Ի N 1523 -Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ  ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆԿԱՄ ԲԱՑԱԿԱՅՈՒԹՅԱՆ ՄԱՍԻՆ 
<<Հայաստանի Հանրապետության Կառավարության 2009 թվականի դեկտեմբերի 24-ի N 1523-Ն որոշման մեջ փոփոխություններ կատարելու մասին>>  Հայաստանի Հանրապետության Կառավարության որոշման ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:
ՏԵՂԵԿԱՆՔ

<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ԴԵԿՏԵՄԲԵՐԻ 24-Ի N 1523 -Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

	Առաջարկության հեղինակը
	Առաջարկության դիտողության բովանդակությունը
	ՀՀ մշակույթի նախարարության պարզաբանումները և հիմնավորումները

	ՀՀ ֆինանսների  նախարարություն
	<<Հայաստանի Հանրապետության Կառա​վարության 2009 թվականի դեկտեմբերի 24-ի թիվ 1523 -Ն որոշման մեջ փոփոխություններ կատարելու մասին>> Հայաստանի Հանրապետության Կառա​վա​րության որոշման նախագծի վերաբերյալ դիտողու​թյուններ և առաջարկություններ չունենք:


	

	ՀՀ արդարադատության  նախարարություն
	     <<Հայաստանի Հանրապետության Կառավարության 2009 թվականի դեկտեմբերի 24-ի թիվ 1523 -Ն որոշման մեջ փոփոխություններ կատարելու մասին>> Հայաստանի Հանրապետության Կառավարության որոշման նախագծի վերաբերյալ  առաջարկություններ չունենք:
	



ՀՀ մշակույթի նախարար                                                   Հասմիկ ՊՈՂՈՍՅԱՆ






